STAV MINISTARSTVA FINANSIJA FBIH O POREZU NA DOHODAK 

Broj : 05 -15 – 7461 - 6 /09
Sarajevo,  29. 12. 2009.godine
Prema članu 22. stav 1. tačka 2) Zakona o porezu na dohodak (‘’Službene novine Federacije BiH’’, broj 10/08), dohotkom od ulaganja kapitala smatraju se oporezivi prihodi ostvareni od isplaćenog kapitala od dobrovoljnog životnog osiguranja koji je ušteđen od premija koje su bile predmetom odbitka.

Osnovicu za oporezivanje čini dio isplaćene osigurane sume od ušteđenih premija, koji je osiguranik koristio u proteklom(im) poreznom(im) periodu(ima) kao lični odbitak u smislu člana 24. stav 7. Zakona o porezu na dohodak.

Pripisana dobit odnosno sredstva koja osiguravatelj na osnovu posebnih propisa isplati osiguraniku iznad iznosa uplaćenih premija, u smislu člana 6. stav 1. tačka 12. Zakona o porezu na dohodak, ima tretman prihoda po osnovu štednje i kao takva se ne smatraju oporezivim prihodom po osnovu osiguranja. 

Dohodak od osiguranja utvrđuje se u trenutku isplate i istovremeno sa isplatom osigurane sume (jednokratno ili u dužem periodu isplate) na način propisan članom 33. Zakona o porezu na dohodak, bez prava na umanjenje osnovice za lične odbitke. Obračunati i obustavljeni porez smatra se konačnom poreznom obavezom i porezni obveznik prihod od osiguranja i obustavljeni i plaćeni porez na ovaj prihod ne unosi u godišnju poreznu prijavu. 

Obračun poreza se vrši primjenom stope  10%, kao porez po odbitku.
Osiguravatelj koji vrši isplatu osigurane sume je odgovoran za obračun, obustavu i uplatu poreza na dohodak. 
Porezni obveznici koji žele za protekli porezni period iskoristiti poreznu olakšicu iz člana 24. stav 7. Zakona o porezu na dohodak, moraju izvršiti godišnji obračun poreza na dohodak i podnijeti godišnju poreznu prijavu i uz istu priložiti potvrde o visini uplaćenih premija osiguravatelja. 

Ako je osiguravatelj (društvo za  osiguranje -) iz  bilo kojeg razloga propustilo da na  oporezivi dio isplaćene sume  osiguranja obračuna, obustavi i uplati pripadajući iznos poreza  na dohodak,  tada je sam porezni obveznik - osiguranik dužan ovaj prihod uključiti u ukupan oporezivi dohodak za proteklu godinu i podvrgnuti obračunu godišnjeg poreza na dohodak što podrazumijeva  i  obavezu iskazivanja istog u godišnjoj poreznoj prijavi (obrazac  GPD -1051) koju je dužan podnijeti Poreznoj upravi. 
S poštovanjem,                                                                                
                                                                                                M I N I S T A R

                Vjekoslav Bevanda

